
 

Bertje 

Ze haj 'm gebeld, ze haj 'm verteld 
ze heeld nog steeds ven eum, ze vulde zich rot 

ze woj 'm ni kwiet, haj van alles spiet 

en Bertje haj gewacht en haj allien mar gezagd: 
 

‘geej het 't fout gedoan, meej in de kelt loate stoan 
meej loate wachte op ow, meej loate denke an ow 

meej vur de ganse tied gezurgd dat ik meej verwiet 
geej het 't fout gedoan, ik bin 't allemoal kwiet’ 

 
't haj joare gedeurd, van alles gebeurd 

hoe ze leep te sjanse vur de rest van de werld 
en Bert doch elleke kier: ‘dat flikt ze ni mier’ 

mar toen ze haj gebeld haj heej allien mar verteld: 

‘geej het 't fout gedoan, meej in de kelt loate stoan 

meej loate wachte op ow, meej loate denke an ow 
meej vur de ganse tied gezurgd dat ik meej verwiet 

geej het 't fout gedoan, ik bin 't allemoal kwiet’ 
 

Bertje is weggegoan, heej leep zichzelf in de weg 
heej kos gen glaas loate stoan, heej zoop ze allemoal leg 

heej zoop de ganse daag, heej zoop de ganse nacht, 
totdat 'ie eur neet mier zaag, vergoot dat heej haj gezagd: 

‘geej het 't fout gedoan, meej in de kelt loate stoan 
meej loate wachte op ow, meej loate denke an ow 

meej vur de ganse tied gezurgd dat ik meej verwiet 
geej het 't fout gedoan, ik bin 't allemoal kwiet’ 

 

[Muziek: Gary Wicknam/Soldat Louis (‘Du Rhum, des femmes’), Nederlandse 

tekst: Jack Poels] 

[cd ‘Blieve loepe’, HKM 1990] 

 

 

 

 


